
యామహైశ్యరంబునందుఁ బెంపొందు 

యామునార్యునికొలు వబ్బకయున్న 

నీతనిం బొడఁగాన నెద్ది యుపాయ 

మీతఱి నని తనయిచ్చ నూహించి 

యతనిపాచకులతో యామునేయునకు 

నితవైనశాకంబు లెవ్వి నావుండు 

నలరి మిక్కిలిప్రియం బైనది ముండ్ల 

ములిచితకూర నామోదించి యతఁడు 

చని వారిచేతి కాశాకంబు వెదకి 

దినదినంబును గోసి తెచ్చి యిచ్చుచును 

నెమ్మి నీగతి నాఱునెలలు వాటించి 

కిమ్ముల మఱియునుం గేలి లేకున్న 

నాకు నాగురునియానతి ద్రోయరాదు 

చేకొని యిఁక నేమిసేయుదు ననుచు 

కొనిరాకయుండె నెక్కొని యొక్కనాఁడు 

యామునేయాచార్యుఁ డట యారగింప 

నామనోహరశాక మపుడు లేకున్న 

లాలితం బైన యలర్కశాకంబు 

నేల కావింప రియ్యెడ నన్న వారు

